
Buddhabhattaraka Stotram

பு³த்³த⁴ப⁴ட்டாரகஸ்தோத்ரம்

ௐ நமோ பு³த்³தா⁴ய ।
ஸம்பு³த்³த⁴ம் புண்ட³ரீகாக்ஷம் ஸர்வஜ்ஞம் கருணாத்மகம் ।
ஸமந்தப⁴த்³ரம் ஶாஸ்தாரம் ஶாக்யஸிம்ஹம் நமாம்யஹம் ॥ 1॥
ஶ்ரீக⁴நம் ஶ்ரீமதிம் ஶ்ரேஷ்ட²ம் ஶீதராஶிம் ஶிவங்கரம் ।
ஶ்ரீமந்தம் ஶ்ரீகரம் ஶாந்தம் ஶாந்தமூர்திம் நமாம்யஹம் ॥ 2॥
நைராத்ம்யவாதி³நமிந்து³ம் நிரவத்³யம் நிராஶ்ரயம் ।
ஶ்ருதிஜ்ஞம் நிர்மலாத்மாநம் நிஸ்தூ²லகம் நமாம்யஹம் ॥ 3॥
நிரோத⁴கம் நித்யஜ்ஞாநம் நிர்விகல்பம் ததா²க³தம் ।
நியதம் நிதி⁴நாகேஶம் நிஷ்ப்ரபஞ்சம் நமாம்யஹம் ॥ 4॥
விஶ்வேஶ்வரம் விமுக்திஜ்ஞம் விஶ்வரூபம் விநாயகம் ।
விஶ்வப்³ரஹ்ம ஸுஸம்பந்நம் வீதராக³ம் நமாம்யஹம் ॥ 5॥
வித்³யாசரணஸம்பந்நம் விஶ்வேஶம் விமலப்ரப⁴ம் ।
விநிமஜ்ஞம் ஸவிஷ்டம்ப⁴ம் வீதமோஹம் நமாம்யஹம் ॥ 6॥
து³ர்தா³ந்தத³மகம் ஶாந்தம் ஶுத்³த⁴ம் ஶௌத்³தோ⁴த³நிம் முநிம் ।
ஸுக³தம் ஸுக³திம் ஸௌம்யம் ஶுப்⁴ரகீர்திம் நமாம்யஹம் ॥ 7॥
யோகே³ஶ்வரம் த³ஶப³லம் லோகஜ்ஞம் லோகபூஜிதம் ।
லோகாசார்யம் லோகமூர்திம் லோகநாத²ம் நமாம்யஹம் ॥ 8॥
கநகமூர்திம் கர்மாப்³தி⁴மகலங்கம் கலாத⁴ரம் ।
காந்தமூர்திம் த³யாபாத்ரம் கநகாப⁴ம் நமாம்யஹம் ॥ 9॥
மஹாமதிம் மஹாவீர்யம் மஹாவிஜ்ஞம் மஹாப³லம் ।
மஹாமஹம் மஹாதை⁴ர்யம் மஹாபா³ஹும் நமாம்யஹம் ॥ 10॥
ஆத்³யம் பவித்ரம் தத்³ப்³ரஹ்மமபராஜிதமத்³பு⁴தம் ।
ஆர்யம் பரஹிதம் நாத²மமிதாப⁴ம் நமாம்யஹம் ॥ 11॥

தே³வதே³வம் மஹாதே³வம் தி³வ்யம் வந்தி³தமவ்யயம் ।
ப்ரமாணபூ⁴தம் தே³வேஶம் தி³வ்யரூபம் நமாம்யஹம் ॥ 12॥
பரமார்த²ம் பரஜ்யோதிம் பரமம் பரமேஶ்வரம் ।
பா⁴வாபா⁴வகரம் ஶ்ரேஷ்ட²ம் ப⁴க³வந்தம் நமாம்யஹம் ॥ 13॥
சதுர்மாராதி³விஜிதம் தத்த்வஜ்ஞம் ஶங்கரம் ஶிவம் ।
தத்த்வஸாரம் ஸதா³சாரம் ஸார்த²வாஹம் நமாம்யஹம் ॥ 14॥
ஜிதேந்த்³ரியம் ஜிதக்லேஶம் ஜிநேந்த்³ரம் புருஷோத்தமம் ।
உத்தமம் ஸத்பத³ம் ப்³ரஹ்ம புண்யக்ஷேத்ரம் நமாம்யஹம் ॥ 15॥
ஏதை:ஸ்துத்வா முநிஶ்ரேஷ்ட²ம் நரா விக³தகல்மஷா: ।
ப்ராப்நுவந்தி பத³ம் மோக்ஷம் தி³வ்யம் த்வத²ஸநாதநம் ॥ 16॥
யஸ்த்வித³ம் பட²தே நித்யம் ப்ராதரூத்தா²ய பண்டி³த: ।
நாம்நாமஷ்டோத்தரஶதம் பவித்ரம் பாபநாஶநம் ॥ 17॥
லப⁴தே சேப்ஸிதாந் போ⁴கா³ந் ஸௌமநஸ்யேந வர்ணிதாந் ।
வ்யாத⁴யோऽபி ந பா³த்⁴யந்தே பாதகம் ச விநஶ்யதி ॥ 18॥
ஆயுராரோக்³யமைஶ்வர்யஸர்வமோக்ஷஸமந்வித: ।
மேதா⁴வீ ச ததா² வாக்³மீ ஜாயதே ஜந்மஜந்மநி ॥ 19॥
இதி பு³த்³த⁴ப⁴ட்டாரகஸ்ய ப்³ரஹ்மாவிரசிதம் ஸ்தோத்ரம் ஸம்பூர்ணம் ॥

